
Annotaciya:  Bul maqalada Qaraqalpaqstanǵa xızmet kórsetken 

mádeniyat ǵayratkeri shayır, dirijyor-xormeyster Ótegenov Quwatbay 

Qállibekovichtiń namagerlik dóretiwshiligindegi shıǵarmanıń talıqlanıwı 

haqqında. 

Аннотация: В этой статье речь идет о комментарии к 

произведению в намагерском творчества Куутбая Каллибековича 

Qaraqalpaq xalqınıń muzıka mádeniyatı júdá úlken tarıyxqa iye bolıp, 

áyyemgi zamanda, shama menen alǵanda XIV ásirlerge tuwrı keledi. Muzıka 

kórkem óneriniń rawajlanıwına sol dáwirde jasap dóretiwshilik etken, kórnekli 

sóz sheberleriniń biri Soppaslı Sıpıra jırawǵa barıp taqaladı. Al, baqsıshılıq 

kórkem óneri boyınsha Aqımbet baqsıdan baslanadı. Qaraqalpaqstanda muzıka 

mádeniyatı XX ásirde jırawshılıq hám baqsıshılıq penen sheklenip qalmay, onnan 

basqada jónelislerden, yaǵnıy jáhán muzıka mádeniyatına maslasqan halda 

Qaraqalpaq muzıka mádeniyatında qosıq, xor, saz atqarıwshılıǵı, oratoriya, 

simfoniya, balet, opera, muzıkalı drama janrları rawajlanadı. Sol qatarda óziniń 

shıǵarmaları menen Qaraqalpaq muzıkasınıń áwladtan-áwladqa professional 

dárejede jetip keliwine óz úlesin qosqan Qaraqalpaqstanǵa xızmet kórsetken 

mádeniyat ǵayratkeri, shayır, dirijyor-xormeyster Ótegenov Quwatbay 

Qállibekovichtıń dóretiwshiligi jolında óz maqalamısta piker júritpekshimiz.  

Q.Ótegenov óziniń hár bir shıǵarmasında ǵárezsiz respublikamızda baxıtlı 

balalıqtı jırlaw, Qaraqalpaq xalqı hám onıń ana tábiyatı haqqında bayan etken. 

Onıń hár qaysı shıǵarmasında watanına degen muxabbatı sezilip turadı. Namager 

dóretiwshiligi dawamında, jazǵan namalarınıń kópshiligi shayır Muratbay 

Ábdimuratovtıń sózine jazılǵan. Sol qatardaǵı namalarınıń biri Qaraqalpaq elinde. 

Nama ápiwayı 2 bólimnen ibarat bolıp, marsh tempinde F-dur tonallıǵında 2/4 

ólshemde baslanadı, xarakteri jaǵınan shox bolıp, namager bul namada 

qaraqalpaq elin óz kóz qarası menen táriyplep namada sáwlelendiredi. Shıǵarma 

10 taktlı kirisiw bólimnen baslanadı, bul bólim terciya hám sekundalıq qatnasıqta 

jazılǵan.  

 

Sekundalıq qatnasıq qaraqalpaq namalarına tán desek adaspaymız.                      

Xor shıǵarmasınıń ishinde sinkopalar kóp qollanǵan, hám kvadratlı etip jazılǵan. 

Birinshi dáwir bir dawısta atqarıladı, bul dáwir óz ishine 2 temanı qorshaydı.        1-

tema reprizasız (qaytalawsız)  

 

2-tema bolsa, reprizalı bolıp qaytalanadı.  

 

Soń birinshi hám ekinshi bólimdi baylanıstırıw maqsetinde sekvenciyalı 

háreket penen dáslep kvarta,terciya hám sekunda júrisleri arqalı joqarı qaray 

háreket penen muzıkanı joqarı háwijge alıp shıǵadı. Ekinshi dáwirde 2 temaǵa 

bólinedi, 1-temadan baslap bárshe dawıslar birlesedi, 2-temada birinshi temaǵa 

maslasqan halda jazılǵan. 

Bul xor shıǵarmasın birinshi bolıp, Qaraozek rayonı 16-sanlı balalar 

muzıka hám kórkem óner mektebi atqarǵan. Juwmaqlawshı bólim Coda menen 

juwmaqlanadı. 

 

 Juwmaqlap aytatuǵın bolsaq, Q.Ótegenov dóretiwshiligi 

dawamında, óz namaların qaraqalpaq namalarına maslastırıp jazǵan. Onıń hár bir 

shıǵarmasında sekundalıq, terciyalıq hám kvartalıq qatnasıqlar orın alǵan. 

Namager Qaraqalpaq namaların  kórsetiw maqsetinde sinkopa hám punktir 

ritmlarınan paydalanǵan. Namanıń shıraylı etip kórsetiw ushın triollar menen 

bezegen. Bul namagerdi kópshilik adamlar tanımaydı, onı tanıw ushın onıń 

dóretken nalamarın esitip hám biliw tiyis. 

